
 ԵՎ ՍՊՈՐՏԻ ՆԱԽԱՐԱՐ
ՀՐԱՄԱՆ










   No   		                                                                                         «   »   «    »    2022 թ.

  ՀԱՅՈՑ ՑԵՂԱՍՊԱՆՈՒԹՅԱՆ ՍՐԲԱԴԱՍՎԱԾ ՆԱՀԱՏԱԿՆԵՐԻ ՀԻՇԱՏԱԿԻՆ ՆՎԻՐՎԱԾ ՀԱՄԵՐԳԻ ԿԱԶՄԱԿԵՐՊՄԱՆ  ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

    Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝  Հայոց ցեղասպանության սրբադասված նահատակների հիշատակին նվիրված համերգի կազմակերպման նպատակով՝
Հ Ր Ա Մ Ա Յ ՈՒ Մ   Ե Մ


    1. Հաստատել Հայոց ցեղասպանության սրբադասված նահատակների հիշատակին նվիրված համերգի կազմակերպման ծրագիրը` համաձայն հավելվածի:   
    2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝                                       «Աջակցություն պետական և ազգային տոներին նվիրված նախագծերին»՝ 25000,0 հազար դրամ, տող՝ «Աջակցություն այլ մշակութային  միջոցառումների և ծրագրերի իրականացմանը ՝ 11951,5 հազար դրամ) Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ` նախարարություն) նախատեսված գումարներից հատկացնել 36951,5 հազար (երեսունվեց միլիոն ինը հարյուր հիսունմեկ հազար հինգ հարյուր) դրամ Հայոց ցեղասպանության սրբադասված նահատակների հիշատակին նվիրված համերգի կազմակերպման ծախսերն ապահովելու համար: 
   3. Նախարարության ֆինանսաբյուջետային վարչության պետին՝ 
 սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության  գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
    4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
     5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ    Ա. Խզմալյանին:       
                                                                                
	  		                                 ԱՐԹՈՒՐ   ՄԱՐՏԻՐՈՍՅԱՆ
                                                 (պարտականությունները կատարող)

Հավելված
 ՀՀ կրթության, գիտության,
 մշակույթի և սպորտի նախարարի
«     » «      » 2022 թ.
N       -Ա/2  հրամանի 
Ծ Ր Ա Գ Ի Ր
Հայոց ցեղասպանության սրբադասված նահատակների հիշատակին նվիրված համերգի

	1
	Կազմակերպության անվանում

	«Հայաստանի ազգային ֆիլհարմոնիկ նվագախումբ» ՊՈԱԿ

	2
	Կազմակերպության գտնվելու վայր
	ՀՀ, Երևան 0002, Մաշտոց 46

	3
	Ծրագրի անվանում
	Հայոց ցեղասպանության սրբադասված նահատակների հիշատակին նվիրված համերգ

	3.1
	Բովանդակություն 
	Սույն թավականի ապրիլի 23-ին Ծիծեռնակաբերդի հուշահամալիրում Հայաստանի ազգային ֆիլհարմոնիկ նվագախումբը հանդես կգա համերգային ծրագրով՝ նվիրված Հայոց ցեղասպանության սրբադասված նահատակների հիշատակին: Համերգային ծրագրում ներկայացվելու է Մոցարտի «Ռեքվիեմը», որի կատարման համար Հայաստան են հրավիրվել դիրիժոր Գյունտեր Նոյհոլդը, սոպրանո Աննա Սամուիլը և բաս Տոբիաս Բերնդտը: Համերգի մենակատարների շարքում են նաև հայազգի երիտասարդ մեներգիչներ Սոֆյա Թումանյանը և Տիգրան Մելքոնյանը: Ռեքվիեմի կատարմանը մասնակցում է Հայաստանի ազգային ակադեմիական երգչախումբը: Այս համերգին զուգահեռաբար՝ ապրիլի 23-ին, Հայաստանի ազգային ֆիլհարմոնիկ նվագախմբի գեղարվեստական ղեկավար և գլխավոր դիրիժոր Էդուարդ Թոփչյանը Կանադայում համերգով հանդես կգա Օնտարիո ֆիլհարմոնիկ նվագախմբի հետ: Ծրագրում կհնչեն Վաչե Շարաֆյանի ստեղծագործությունը՝ նվիրված Հայոց ցեղասպանության զոհերի հիշատակին, Բեթհովենի թիվ 5 Դաշնամուրային կոնցերտը և Շուբերտի թիվ 6 սիմֆոնիան:

	3.2
	Նպատակ 
	Հարգանքի տուրք մատուցել Հայոց ցեղասպանության սրբադասված նահատակների հիշատակին:

	3.3
	Անցկացման ժամկետ
	Ապրիլի 23, 2022 թ.

	3.4
	Անցկացման վայր
	Ծիծեռնակաբերդի հուշահամալիր

	3.5
	Ակնկալվող արդյունքներ 
	Հանրության շրջանում վառ պահել Ցեղասպանության սրբադասված նահատակների հիշատակը, հայ ազգի վերածնունդը,  ապրելու և արարելու անկոտրում կամքը:

	3.6
	Ոչ ֆինանսական ցուցանիշներ
	1 համերգ

